
దేవక్యువాచ ।
రామ రామాప్రమేయాత్మన్  కృష్ణ యోగేశ్వరేశ్వర ।
వేదాహం వాం విశ్వసృజామీశ్వరావాదిపూరుషౌ ॥౨౯॥
కాలవిధ్వస్తసత్త్వానాం రాజ్ఞాముచ్ఛాస్త్రవర్తినామ్    ।
భూమేర్భారాయమాణానామవతీర్ణౌ కిలాద్య మే ॥ ౩౦॥
యస్యాంశాంశాంశభాగేన విశ్వోత్పత్తిలయోదయాః ।
భవన్తి కిల విశ్వాత్మంస్తం త్వాద్యాహం గతిం గతా ॥ ౩౧॥
చిరాన్మృతసుతాదానే గురుణా కిల చోదితౌ ।
ఆనిన్యథుః పితృస్థానాద్గురవే   గురుదక్షిణామ్ ॥ ౩౨॥
తథా మే కురుతం కామం యువాంయోగేశ్వరేశ్వరౌ ।
భోజరాజహతాన్ పుత్రాన్  కామయే ద్రష్టుమాహృతాన్   ॥ ౩౩॥
ఇతి శ్రీమద్భాగవతమహాపురాణే  దశమస్కన్ధే ఉత్తరార్ధే
పఞ్చాశీతితమాధ్యాయాన్తర్గతం  దేవకీకృతం బలరామకృష్ణయోః
స్తోత్రం  సమాప్తమ్ ।
భాగవతపురాణ । అధ్యాయ ౧౦/౮౫/౨౯-౩౧॥

